
1.4.

id est:
Imp. Iustinianus A. 

Nemo militat, nisi in actis sub trium testimonio adpositis sanctis 
evangeliis Christianus orthodoxus comprobetur, gestis apud praesidem 
excipiendis, sub quo militaturus est, duobus solidis pro iis solvendis, 
quod si violatum fuerit, praeses dabit L libras et officium eius XX 
et qui in militiam receptus est X et removetur et qui falso testati sunt 
corpore poenas solvunt et multae comitis periculo privatis exiguntur.

1.4.21 
Idem A. Menae pp. 

Si praesens quidem sit,
qui pecuniam numerasse vel alias res dedisse scrìptus
est, aliquam vero administrationem in provìnciìs
gerat, ut difficile esse videatur denuntiationem eidem
non numeratae pecuniae mittere, licentiam damus ei,
qui memorata exceptione uti velit, alios iudices
adire et per eos manifestare, cui exceptionem huiusmodi
obìcìt, factam a se super non numerata pecunia querellam esse. 
1 ¶ Quod si non sit alius administrator
civilis vel mìlitarìs vel per aliquam causam
difficile sit ei qui memoratam querellam opponit
adire eum et ea quae dicta sunt facere, licentiam
damus et per virum reverentissimum episcopum eandem
suam exceptionem creditori manifestare et ita
tempus statutum interrumpere. 
2 ¶ Quod etiam in exceptione non numeratae dotis 
locum habere receptum est. 

